
				ਇਸ ਸਫ਼ੇ ਦੀ ਪਰੂਫ਼ਰੀਡਿੰਗ ਕੀਤੀ ਗਈ ਹੈ


ਦੋ ਪੱਤਰ ਅਨਾਰਾਂ ਦੇ 

ਸਾਡਾ ਦੁੱਖ ਸੁਣ ਕੇ 


ਰੋਂਦੇ ਪੱਥਰ ਪਹਾੜਾਂ ਦੇ 

ਕਾਈ ਚੜ੍ਹਿਆ ਈ ਚੰਨ ਮਾਹੀਆ 

ਇਸ਼ਕੇ ਦੀ ਕਸਕ ਬੁਰੀ ਵੇ 


ਪਿੰਜਰ ਛੋਡਿਆ ਈ ਭੰਨ ਮਾਹੀਆ 

ਖੰਭ ਕਾਲੇ ਤਿੱਤਰਾਂ ਦੇ 

ਇਕ ਵਾਰੀ ਮੇਲ ਵੇ ਰੱਬਾ 


ਫੇਰ ਕਦੀ ਵੀ ਨਾ ਵਿਛੜਾਂਗੇ 

ਸੋਟੀ ਦੇ ਬੰਦ ਕਾਲੇ 

ਆਖੀਂ ਮੈਂਡੇ ਮਾਹੀ ਨੂੰ 


ਪੱਲੂ ਲੱਗੀ ਦੀ ਲੱਜ ਪਾਲੇ 

ਚਿੱਟਾ ਵੇ ਗਦਾਮ ਹੋਸੀ 

ਜੀਂਦਿਆਂ ਨੌਕਰ ਤੋਰੀ ਵੇ 


ਮੋਇਆਂ ਮਿੱਟੀ ਵੀ ਗੁਲਾਮ ਹੋਸੀ 

ਰੰਗ ਖੁਰ ਗਿਆ ਖੇਸੀ ਦਾ 

ਅਸਾਂ ਏਥੋਂ ਟੁਰ ਜਾਣਾ 


ਕੀ ਮਾਣ ਪਰਦੇਸੀ ਦਾ 

ਘੜੇ ਘੜਵੰਜੀਆਂ ਤੇ 

ਮਾਹੀ ਮੇਰਾ ਤੁਰ ਵੀ ਗਿਆ 


ਹੱਥ ਮਾਰਾਂ ਪਈ ਮੰਜੀਆਂ ਤੇ 

ਕੋਠੇ ਤੇ ਖੇਸ ਪਿਆ 

ਇਕ ਜਿੰਦ ਮਾਹੀਏ ਦੀ 


ਉਹ ਵੀ ਟੂਰ ਪ੍ਰਦੇਸ ਗਿਆ 

ਕੰਨੀਂ ਬੰਦੇ ਪਾਏ ਹੋਏ ਨੇ 

ਸਾਡੇ ਨਾਲੋਂ ਬਟਣ ਚੰਗੇ 

ਜਿਹੜੇ ਹਿੱਕ ਨਾਲ ਲਾਏ ਹੋਏ ਨੇ

